
обучение педагогов массовых школ основам специальной психологии и педагогики, 
освоение ими специальных технологий обучения, обеспечивающих возможность 
индивидуального подхода к «нестандартному ребенку». Поиск наиболее оптимальных 
путей, средств, методов для успешной адаптации и интеграции детей с ограниченными 
возможностями здоровья в общество – это задача всех и каждого. Ведь помочь 
наполнить черно-белый мир «особого ребенка» яркими и светлыми тонами можно 
только совместными усилиями. Этот мир придуман не нами, но, начиная с себя, мы 
можем менять его в лучшую сторону, делая добро. 

Аннотация 
Бұл мақалада cабақты зерттеу (Lesson Study) тəсілінің маңызы, зерттеу тəсілінің өзіндік 

ерекшеліктері, зерттеуді жүргізу кезеңдері жайында айтылады.Өзектілігі.Сабақты зерттеу 
(Lesson Study)тəсілі дүниежүзілік педагогикалық  зерттеу тəсілдерінің бірі болып 
саналады.Мақсаты.Əріптестерімді cабақты зерттеу (Lesson Study) тəсілімен таныстырып, 
оның құрылымы мен ерекшеліктері жайында  ой бөлісу. 

Аннотация 
В этой статье говорится о важности исследовательского метода урока (Lesson Study)  

об его особенностях и этапах  исследования.Актуальность.Метод исследования урока (Lesson 
Study) является одним из ведущих в мире педагогических исследовательских методов.Цель. 
Ознакомить своих коллег сметодомисследования урока (Lesson Study),поделиться  идеями о его 
особенностях и структуре. 

Аbstract 
This article talks about the importance of the research project Lesson Study, about its features 

and stages of research.Relevance. Lesson Study is one of the world's leading pedagogical research 
technique.Goal.To acquaint my colleagues with the research techniqueLesson Study, will share ideas 
about its features and structure. 

Елімізде оқу үрдісі Кеңестік оқу үрдісінен Батыс оқу үрдісіне бағыттала 

бастағаннан бастап өте күрделі өзгерістерге ұшырап келеді. Lesson Study  зерттеуі 
Жапонияда  ХІХ ғасырдың 70-жылдарында бастау алғанын ескерсек,  біз біраз қалыс 
қалғанымызды мойындай аламыз. Сонда да, қазіргі күнде сабақты зерттеудің 
маңыздылығын əр Қазақстан мұғалімі түсінеді жəне оны игеруге өз үлесін қосып келеді. 
Ғаламтор беттерін, басқа да оқу материалдарын ашып қарайтын болсақ, Lesson Study 
зерттеуі төңірегінде сан-алуан нұсқаулар немесе бейне-материалдар, т.с.с.  көруге 
болады. Оларды оқып, қарап отырып мұғалім  өз қорытындысын жасайды, ой түйеді. 

«Білмей тұрып, «білемін» дегеннен қорқ, біліп тұрып «білмеймін» дегеннен қорқ» 
дейді халқымыз. Ондағысы, білмей тұрып, білемін деген адамды дұрыс жолынан 

адастырады екен, ал біліп тұрып «білмеймін» деген тек білгенін өзі үшін ғана 
пайдаланады екен.  Бүгінгі күнде Қазақстан педагогикасы ұстаздар қауымының бірлесіп 
жұмыс атқаруына ерекше көңіл бөліп отыр. Ұстаздардың тəжірибе алмасу мақсатымен 
өткізілген семинарлары мен тренингтері көптеп саналады. 

Жоғарыда айтылғандай көп материалдың ішінен сізге бір пайдасы болар деген 
оймен өз жиған-бігенімізді ортаға салғымыз келіп отыр. 

«Lesson Study – мұғалім тəжірибесі саласындағы білімді жетілдіруге бағытталған, 
сабақтағы іс-əрекеттегі зерттеудің ерекше үлгісі болып табылатын педагогикалық тəсіл. 
Lesson Study-ге шараны бірлесе жоспарлап, өткізетін, қадағалайтын, оқыту мен оқуды 
талдай отырып, өз қорытындыларын қағаз бетіне түсіретін мұғалімдер тобы қатысады. 
Lesson Study-ді бірлесіп жоспарлап, сабақты өткізу барысында зерттелетін үш оқушыны 
үнемі назарға ала отырып, оқыту əдістемесін пайдаланады жəне оның нəтижелерін 
мұқият зерттейді.»(Пит Дадли, 2012.Lesson Study: нұсқаулық). 

Сабақты зерттеу тəсіліне жалпы шолу жасайтын болсақ, мұғалімдердің бірлескен 
тобымен тақырып таңдалып, оның дұрыс қателігіне көз жеткізу үшін бірнеше сабақтар 
сериясы(3-тен кем емес) өткізіліп, қорытынды жасалады. Жасалған түйін мұғалімдер 
қауымына ұсынылып, олар өз тəжірибесін енгізеді. 

Зерттеу тобының таңдаған тақырыбы сыныптағы қандай да бір мəселені тауып, оны 
шешуге бағытталуы мүмкін. Немесе, өз тəжірибеңіздегі қандай да бір оқыту 
техникасының оң əсеріне, əрине, сіз əр сабақ сайын көз жеткізіп жүрсіз. Оны қолданысқа 
енгізу мақсатында зерттеу тобындағы əріптестеріңізге ұсынасыз. Мысалы, өз 
тəжірибеңізде оқушылардың бірін-бірі оқытуының, тақырыпты игеруге өте көп ықпалы  

бар екенін əр кез іштей байқайсыз. Оны тек тыңдап отырған оқушы емес, түсіндіріп 
отырған оқушыға да ықпалы көп екенін түсінесіз. Оқушылардың арасындағы диалогтің 
өзі ерекше, мұғаліммен оқушы арасындағы диалогқа ұқсамайды. Бір-бірімен еркін жəне 
дəлірек түсініседі. Осы түйініңізбен бөлісу мақсатында ойыңызды зерттеу тобына 
ұсынасыз. Олар қабылдаған жағдайда «Оқушылардың бірін-бірі оқытуының тақырыпты 
игеруге оң əсері бар ма?» деген тақырыпты зерттеу тақырыбы ретінде алуыңыз мүмкін. 
Біздің алғашқы зерттеуіміз осы тақырыптан басталды. «Lesson Study» зерттеуінің 
тақырыптары көбінесе сұраулы сөйлем ретінде алынады, бірақ ол міндетті емес. 

Тақырып таңдалғаннан кейін сабаққа жоспар құрылып, ол талданады. Жоғары, 
орташа, төмен деңгейлеріне байланысты сыныптан  сəйкесінше А,В,С оқушылары 
таңдалады. Сабақты жүргізетін мұғалімнен басқа зерттеу тобынан үш оқушыға үш 
мұғалім тағайындалады.  

Пит Дадлидің нұсқаулығындағы бақылау парағы үлгісін өз зерттеуіңізде қолдана 
аласыз (1 - суретте)[1]. 

 

 
 

Сурет 1 - Пит Дадлидің бақылау парағы үлгісі 

Мысалы, сабақтың бір кезеңіндегі ауызша сұрақтарға «А-оқушысы дұрыс жауап 

беріп отырады, С-оқушысы қателіктер жіберді немесе қиналады»,-деген сияқты болжам 
жасалып, сабақ барысында дəл нəтижелер жазылады. 

Сабақтан кейін оқыту үрдісі егжей-тегжей талданады. Бақылаушылар  алдын-ала 
оқушылармен кішігірім сұхбат өткізеді немесе сауалнама алады. Бірақ ешбір оқушы 
өзінің бақылау тобында екенін сезбеуі керек. 

Сабақтың қай тұсы ұтымды болғаны, нені өзгерту керек екені талқыланады.  
Келесі зерттеу тобы отырысында екінші циклдің сабақ жоспары талданады жəне 
өзгертіледі. Сабақты талдауды сабақ өткізілген күні жасаған дұрыс жəне де зерттеу 
жұмысы мұғалімге емес оқушыға бағытталғанын ескеру керек. Осылайша кемінде үш 
цикл жүзеге асады(төмендегі 2 – суретте көрсетілгендей). 

 
 
 
 
 
 
 
 
 
 
 

 
 
 

Сурет 2 – Lesson Study циклі 
 

Зерттеу процесіндегі зерттеу тобының  əр отырысына қысқаша хаттамалар 
жазылады.   

Lesson Study-ді жүргізуде əріптестермен бірлесе жоспарлау, яғни командалық 
зерттеу, сабақты өткізген мұғалімнің жəне əріптестерінің бақылауларын талдау, 
сабақтың сəтті тұстарымен қатар  əріптестермен бірге байқаған кемшіліктер негізіндегі 
келесі сабақ жоспарын ұсыну, бағалау парағының тиімділігіне дəлелдемелер келтіру, 
зерттеу бойынша алынған нəтижелер негізінде əріптестер тəжірибесіне болашақ 
өзгерістерді ұсыну, даму аймағын жоспарлау іске асады.  

Сабақты зерттеу жұмысы аяқталғаннан кейін, бірнеше дəлелдемелерімен 
қорытынды жасалады. Ол қорытынды барша мұғалімдер қауымына  ұсынылып, оқу 
үдерісіне өзгеріс енгізіледі. Lesson Study-ді жүргізудің негізгі мақсаты - сапалы білім 
берудің техникасы мен стратегияларын қолдану  арқылы оқушыларға білім алуға 
көмектесу болғандықтан, еліміздің жас ұрпағының жылдан-жылға функционалды 
сауаттылығы жоғарлап, дүниежүзілік аренада жоғарыдан көрінеді деген сенімдеміз. 

